
Ҫӗнӗ ӗмӗр йыхравӗ 
«Писатель пулма ҫынна чи мал

тан ашшӗ-амӑшӗ панӑ илемлӗх та-
ланчӗ - сӑнарлӑ шухӑшлас пултару-
лӑх кирлё. Ку тӗрёс. Анчах писатель 
вал тата пысӑк чунлӑ та питӗ чӑтӑм-
лӑ ҫьш та. Художникӑн ҫынлӑхӗпе 
ҫирӗп чун хавалӗ, аслӑ кӑмӑлӗпе ҫивӗч 
ӑс-тӑнӗ (ҫав шугра сӑнарлӑ шухӑш-
лавӗ те) нимрен ытла унӑн кун-
ҫулӗпе ӗҫӗнче хӗмленет, халӑх пурнӑ-
ҫӗпе кӗрешӗвӗнче туптанать», - па-
лӑртнӑччӗ Геннадий Хлебников-Ша-
нар профессор. Ҫаплах. 

Калас сӑмах екки ҫьгоавсӑсене тӗрлӗ 
ҫулпа ҫуретет. Пӗри ав хӑй пелтерес 
тенине ятнех айвана персе уҫса па-
рать (И. Тӑхти). Теприншӗн шухӑш 
таппи ьшатлӑ, ҫепӗҫ лирикӑпа ҫура-
ҫуллӑ пулни кирлӗрех (ААртемьев). 
Виҫҫӗмӗшӗ хӑй калӑпланӑ сӑнарта 
ӳстернӗ, гротескланӑ мелсене мала 
кӑларать (Иван Мучи). Кашниех, агша, 
пурнӑҫа никамӑннипе те пӑтрашми 
сӑнарлӑхпа укерме вӑй хурать. Лав
рентий Таллеров та ҫав тӗлӗшрен 
хӑйне сӑпатлӑ прозаик - вӑл сӑнар-
ланӑ пурнӑҫ яланах хире-хирӗҫле, 
тавлашуллӑ, ҫивёч полемикӑллӑ ен-
сем ҫинче никӗсленет. Ҫавна кура 
шухӑш вӗрилӗхӗ ӳснӗҫем ӳсет, хӗрӳ 
градаци таппине пӑхӑнать. Ахальтен 
мар хӑйӗн пӗр повеҫне «Хӗрринче» 
ят панӑ вӑл. Вулакан ӑнланать: кун-
ти сӑмах пурнӑҫ хӗррине кӑларса 
пӑрахнӑ пӗчӗк ҫынсем ҫинчен пы-
рать. Вёсен, ҫав ҫьшсен, хула вар-
ринче кӑна мар, хула хӗрринчи 
засьшушкӑсенче те пурӑнма юрамасть 
иккен. 

Илёпӗрин ака хальтерех ҫеҫ ҫапӑннӑ 
«Шеремет» (2003) романах. Ҫине тӑ-
руллӑ хавхапа (пафоспа), ӳсӗмлӗ рит-
мпа, саманан, истории контрастлӑ 
енӗсем вӑйлансах, тарӑнлансах пьгни-

пе кӑтартуллӑ хайлав вӑл. Никӗсре -
Шереметевсен виҫӗ ӑрӑвӗ. Асли, ас-
лашшӗ, Илларион, совет влаҫӗнчен 
18 ҫул тарса ҫӳрет. Тӳрӗ кӑмӑллӑ, 
таса чунлӑ пулнӑран вӑл истории 
трагедилле авӑрне лекнӗ. Совет пур-
нӑҫӗшӗн граждан вӑрҫинче чунне хурса 
ҫапӑҫни, совет идейишӗн кӑвапа та-
тӑласла ӗҫлени власть ҫыннисемшӗн 
шутра мар иккен. Герой хӗрлӗ тер
рора хирӗҫ пулни, пуҫлӑхсен тӳнтер-
ле хӑтланӑвӗсене сивлени ун пурнӑҫ-
не йӑлтах кутӑнла ҫавӑрать, героя 
«шеремете» кӑларать. Ахальтен мар 
романра ухмахлӑх проблеми мала 
тухать. Чӑн айванӗсем, ухмахӗсем вара 
шереметсем мар иккен-ха, власть 
управҫисем ггулнине туйса илет вула
кан. Вӑталӑххин те (ывӑлӗн), Ере-
мейӗн, шӑпи сулӑнкӑна кайнӑ: нимӗҫ 
лагерӗнчен тарса хамӑрӑннисем пат-
не ҫитнӗ этеме НКВД ӗҫченӗсем доп
рос тӑваҫҫӗ, штрафбата ӑсатаҫҫӗ. Фа-
шистсен тьггканӗнчен хӑтйлни вӗсемшӗн 
этем лазутчик пулнипе пӗрешкелех 
имӗш. Кӗҫӗннин (мӑнукӗн), Ардалио-
нӑн, кун-ҫулӗ те синкерлӗ - ӑна, 
усламҫа, укҫашӑн хыпӑнакан чарлака 
рекетирсем тӗп тӑваҫҫӗ. Хайлавра уйрӑм 
ҫынпа истори тапӑҫӑвӗ мала ӳкет, 
совет саманипе турӗ кӑмӑллӑ этем 
тупӑшӑвӗ тёпе килет. Ҫавна пула 
тахзлашуллӑ диалогсен таппи вӑи илет, 
тӗрлӗ геройсен контрастлӑ сӑнланӑвӗ 
мала тухать. 

«Шавласа ҫулҫӑ тӑкӑнать» хай
лавра (1990) писатель ӗлӗк парти 
ӗҫӗнче тӑнӑ Кургузовпа Дроздов сӑ-
нарӗсем урлӑ весем утса тухнӑ ҫулӑн 
тёлсӗрлӗхне, пуҫлӑхсен ӗҫӗн пӑрӑнӑҫ-
не кӑтартса парать. Акӑ «Эрхип мӑнукӗ 
Эрхип» повесть (1990). Кунта та сюжет 
геройсен икӗ ушкане хиреҫленнинче 
тымарланать. Пёр енче - владза тӑ-
ракансем валли ятарласа уҫнӑ боль-

пицӑра «канакан» пуҫлӑхсем. Чӗлхи 
ҫинче весен вӗҫёмех - «совет», «парти», 
«политика», «истори» сӑмахсем. Хай-
сем кунӗн-сӗрӗнех пуш сӑмах вӗте-
теҫҫӗ, демагоги арманӗ авӑртаҫҫӗ. Тепӗр 
енче - «пӗчӗк ҫьшсем», вёсен тфтлӗ 
пурнӑҫӗ. Ку геройсен нуши-хури рас-
на. Амук ятлӑ санитарка, ҫагша, вёҫӗмех 
укҫа ҫитменнипе аптарать, ачи-пӑчи-
не мӗнле тумлантарасса, мӗнле тӑ-
рантарасса пёлмест, ячӗ те кӑсӑк ун, 
полемикӑлла ят. Хӑйне ӑсла хывнӑ 
ашшӗ ӑна, географ пулнӑран, Ама
зонка ят хунӑ-мӗн. Ҫавӑнпах пуль 
героиня кӑкӑр сурнипе (урӑхла кала-
сан, чун ыратнипе) аптӑрать. Мӑш-
кӑллӑ ята кӑмӑлламасар вӑл ӑна Амук 
тесе кӗскетсе хунӑ. Ку ӗнтӗ «пӗчӗк 
ҫьш» тенӗ геройӑн шалти, чунӗнчи 
хире-хирёҫлӗхӗ, тавлашулӑхӗ. 

«Пӗчӗк ҫеҫ путене» повеҫри Ти-
муш та ҫавнашкал сӑпатлӑ персо
наж. Сӑнӗпе тӗксём вӑл, пӗвӗпе лут-
ра, анчах чунӗпе тёлӗнмелле пуян. 
Автор шучӗпе, ҫакӑн салтавӗ - Ти-
муш куршак-чӳлмек ӑсти пулнинче. 
Амук пекех Тимуш та психолога 
енчен туллин сӑнарланнӑ. «Пысӑк 
тӗнчери пӗр пӗчӗк чун» калаври Ан-
нушкин художник сӑнарӗ те хитре 
чун-чӗреллӗ персонаж. Тӗлӗнмелле 
талантлӑ картинӑсем укерет. Хӑй вара 
ҫьшсем хушшинче ҫав тери сӑпайлӑ 
та лӑпкӑ этем. «Чӑн-чӑн философла 
шухӑшлать Аннушкин ҫут ҫанталӑка 
ҫалӑнӑҫ та, вилӗм те кӳме пултара-
кан этем тивӗҫӗ ҫинчен. Л.Таллеров 
калавӗ - чӑваш прозинчи филосо-
филле туртӑмӑн курӑмлӑ палӑрӑмӗ», 
- ҫырнӑччӗ ЮАртемьев профессор 
30 ҫул каяллах. Антитеза мелӗ, апла 
пулсан, геройсен хире-хирӗҫлӗхӗ ҫинче 
ҫеҫ никёсленмест. Унта этем харак
терен философиллӗ енӗсем контраст-
лӑн сӑнланни те уҫамлӑ. Ҫакна пула 
писатель ҫьгонисенче публицистика шу-
хӑшлавӗ тӗпе тухать. 

Писатель стилен кунашкал тур-

тӑмӗ герой мӗнле лару-тӑрура палӑр-
нине тимлӗ сӑнама хушать. Хайхи 
антитеза мелӗ тата ытларах вӑйла-
нать. Амук тавралли лару-тӑру, сӑ-
махран, ялан килти хирӗҫӳсемпе, хӑй 
пекех мӗскӗн шӑпаллӑ Мӗтрипе ҫумлӑ 
пулнинче курӑнать. «Лаша каҫанӗн-
чи» (1988) Сергей Сергеевич - чухҫӑ 
сексот пулнӑ, ҫумри мӑшӑрне пуҫипе-
не ӑсатнӑ. Ун сӑнарне калӑплама 
Лаврентий Таллфов санаторисемпе 
лӑк тулса ларнӑ хула кирлине ӑнка-
рать. Герой кашни эрнерех таврари 
пур санаторинче те ташласа ҫаврӑ-
нать. Паллӑ, ку - вёлтӗркке чунлӑ 
этем. Ун тавралли ҫьшсем те «гашӑ-
ҫасем», вӗтӗр-шакӑр шухӑшлӑ этем-
сем, Сталина мухтакансем, истории 
кризисна енёсене вӑй парса таракан-
сем, культ тапхӑрне сӗтеклентернӗ сӑ-
нарсем. 

Истори аталанӑвне, самана хуш-
шине урмӑштарнӑ геройсем те пӗчӗк 
ҫьшсем пекех характер тӗлӗшӗнчен 
контрастлӑ. Сфгей Сфгеевичах ав -
хура ӑш-чиклӗ, пӑрнӑҫ ӗмётлӗ, анчах 
ҫиелтен пӑхма - япшар, таса тумла-
нать, модӑран юлмасть. Ак тата 
«Пурнас килсен» (1990) повефи Ҫтап-
пан Омежников. Сӑнпа самай мута-
ланчӑк вӑл - тумтирӗ тирпейсӗр, чун-
чӗрипе те ҫавнашкалах - пӗр ҫынна 
та хисеплемест, хӑйне пысӑка хурать, 
пӗтӗм тӗнчене кураймасть. Алла пу
лин те алли-ури ялан ҫьшӑҫуллӑ ун. 
Ҫьшсем кӑларса пӑрахнӑ тимӗр-тӑ-
мӑртанах, йьтӑҫ-кирпӗчренех темен те 
ӑсталать. Пӗрех ҫемье пурнӑҫӗ ӑнӑҫ-
масть ун - арӑмӗ те, ачисем те 
пӑрахса кайнӑ ӑна. 

Кун пек сӑнланнӑ геройӑн порт
рет паллисем кирек хӑш хайлавра та 
сюжет тӑршшӗпех тӑтӑш уҫӑлса 
пыраҫҫӗ. Ҫтаппанах ав - каласа па-
ракан герой журналиста вӑл малтан-
ласа юхӑннӑ ҫын евӗрлӗрех курӑнать. 
Майӗпен ҫиеле сӑнарӑн чурӑс кӑмӑлӗ 
тухать. Вӑл гротескланса пырать, 

градаци еккине парӑнать. Сюжетӑн 
кунашкал юхӑмӗнче авторӑн кулӑшӗ 
аван курӑнать: пӗчӗк ҫынсене сӑн-
ланӑ чух ҫыравҫӑ литота мелне 
кӑмӑллать, гфой тыткаларӑшне юри 
пӗчӗклетсе кӑтартать, тӳнтер сӑ-
патлӑ персонажсен сӑн-сӑпатне, 
характер енӗсене ятнех ӳстерсе сӑ-
нарлать. «Майра» романах илес 
хӑть (2006). Пысӑк вырӑна кӗрес 
шутпа Икасов тенӗ этем тивӗҫлӗ 
органсене ашшӗ пирки ҫӑхавлӑ хут 
ярать иккен. Ывӑлӗ те ҫапларах 
ун - ашшӗне тавӑрас тесе ятарла-
са ҫӗтӗк-ҫурӑк тумтирпе ҫӳре пуҫ-
лать, виле пытаракансен кантурӗ-
нче ӗҫлеме тытӑнать... 

Лаврентий Васильевич Талле-
ров 1929 ҫулхи кӑрлачӑн 27-мёшӗнче 
Комсомольски районӗнчи Нӗркеҫ-
ре ҫуралнӑ. Ялти шкултан вёренсе 
тухсан Тутарстан Республикинче 
библиотека техникуме пӗтерет, рай-
хаҫат редакцине ертсе пырать. Кая
рах ӑна республика хаҫатне - «Ком
мунизм ялавне» - чӗнсе илеҫҫӗ, вӑхӑ-
чӗпе «Тӑван Атӑл» журнал редактор-
не лартаҫҫӗ. 

Ҫыраоса Лаврентий Таллеров пӗчёк 
калавсенчен, очеркла тӗрленчӗксенчен 
пуҫӑнать («Хурӑн шьшӗ», 1975). 1970-
80 ҫулсенче прозаик хуҫалӑха фтсе 
пьфас ьгйтусемпе, производство про-
блемисемпе кӑсӑкланать. «Юхать юхан 
шыв» повефе вӑл ффма ӗҫченӗсен 
ӗҫне-хёлне сӑнать. «Сӑпка юрринче» 
строительсен нушисене тӗпчет. 80-

мешсен иккемеш ҫурринчен пуҫласа 
вара влаҫӑн политикӑлла хӗсӗклӗхне, 
истории трагедиллӗ таппине килӗш-
терме пуҫлать. Ку яхӑнтан пуҫласа 
вара пӗчӗк ҫын сӑнарӗ те самай 
анлӑланать, вӑл самана хушшин син-
кфлӗ ытамне лекет. Ҫакӑ та кӑтар-
туллӑ: истори аталанӑвӗн синкерлӗ 
сулӑмӗсене тӗпчени писателе проза 
эпикӑлӑхӗн ҫулӗ ҫине илсе тухать. 
Час-часах (1990-2000 ҫҫ.) романсем 
ҫапӑна пуҫлаҫҫӗ ҫыравҫӑн: «Ҫӑлтӑр 
витёр ҫул курӑнать», «Шеремет», 
«Майра». Асӑннӑ малтанхи роман-
сенче прозаик юнпа пӗвеннӗ вунӑ 
ҫуллӑхсен сӑнарне калӑплать (рево-
люци, пӗрремӗш тӗнче вӑрҫи тата 
ьгг.те). «Шереметри» лару-тӑру ҫитмёл 
ҫула тӑсӑлнӑ тапхӑра ытамлать. Пур 
романра та историллӗ катастрофа 
тёпе килет: этеме вал кил сӑпкин-
чен кӑларса ывӑтать, пиншер ҫух-
рӑм тӑршшӗне ҫула ӑсатать, унӑн 
кун-ҫулне аркатать... 

Вуншар ҫул хаҫат-журнал ӗҫӗнче 
вӑй хунӑ ҫыравҫӑ халӑх писателей 
хисеплё ятне тивӗҫлӗ пулчӗ. Вӑл 
ҫӗнӗ ӗмӗрте те алӑ усса лармасть. 
Иртнӗ ҫичӗ-сакӑр ҫул хушшинче 
кӑна пӗр романпа ҫичӗ повесть 
хайларӗ. А.П.Чехов традицийӗсене 
ӑша хывнӑран ку тапхӑрта авто-
биографиллӗ жанрсем патне тур-
тӑнчӗ. Пулас хайлавра, вырӑссен 
аслӑ прозаикӗнни пекех, Раҫҫейӗн 
политикӑллӑ историне ҫӗнӗлле пӑ-
хасси мала тухасса ҫирӗп ӗненет. 

Г. И. ФЕДОРОВ, 
филологи ӑслӑлӑхёсен докторе, 

ЧР Патшалӑх премийён лауреачё 

РЕДАКЦИРЕН: 
«Хресчен сасси» Издательство ҫурчён туслӑ та хастар йышӗ «Тӑван 

Атӑл» журналӑн юратнӑ тусне, Чӑваш халӑх писательне Лаврентий 
Васильевич Таллерова ҫуралнӑранпа 80 ҫул тултарнӑ ятпа ӑшшӑн са-
ламлать. Пурнӑҫра телей, ырлӑх-сывлӑх, иксӗлми вӑй-хӑват, вӑрӑм кун-
ҫул, пултарулӑх ӗҫёнче ӑнӑҫу тата ҫӗнӗ ҫитӗнӳсем сунать. 


